গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, সোমবার ৯ নভেম্বর ২০১৫, ২৫ কার্তিক ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১।
বাংলাদেশকে সিরিয়া পাকিস্তান বানানোর ষড়যন্ত্র চলছে 

: জনাকীর্ণ সংবাদ সম্মেলনে প্রধানমন্ত্রী
২।
আলোচিত রাজন ও রাকিব হত্যার মামলার রায়ে ছয় জনের ফাঁসি
৩।
জলবায়ু তহবিলের অনুদান ঋণ হিসেবে পেতে আপত্তি নেই : অর্থমন্ত্রী
৪।
ওষুধ রপ্তানি বাড়বে দাম থাকবে সাশ্রয়ী : বাণিজ্যমন্ত্রী
৫।
প্রধানমন্ত্রী শেখ হাসিনার নেতৃত্বে দক্ষ বাংলাদেশ প্রতিষ্ঠা হবেই : স্বরাষ্ট্রমন্ত্রী
৬।
হযরত শাহজালাল আন্তর্জাতিক বিমানবন্দরে যাতায়াতে টানেল হবে 

: সড়ক পরিবহণ ও সেতুমন্ত্রী
৭।
রাজনৈতিক কর্মী নয় ক্রিমিনাল ধরা হচ্ছে : স্থানীয় সরকারমন্ত্রী
৮।
ইউনেস্কোর ক্যাটাগরি ২-তে আন্তর্জাতিক মাতৃভাষা ইনস্টিটিউট
৯।
জঙ্গি দমনে বাংলাদেশ ও যুক্তরাষ্ট্রের লক্ষ্য অভিন্ন : মার্কিন মুখ্য উপসহকারী মন্ত্রী
১০।
সংসদ অধিবেশন শুরু, চলবে ২৩ নভেম্বর পর্যন্ত 

: স্থানীয় সরকার অধ্যাদেশ উত্থাপন
চলমান পাতা/২
=০২=
১।
বাংলাদেশকে সিরিয়া পাকিস্তান বানানোর ষড়যন্ত্র চলছে : জনাকীর্ণ সংবাদ সম্মেলনে প্রধানমন্ত্রী

প্রধানমন্ত্রী শেখ হাসিনা বলেছেন, বাংলাদেশকে সিরিয়া, মিসর, ইরাক, আফগানিস্তান ও পাকিস্তান বানানোর জন্য আন্তর্জাতিক ষড়যন্ত্রের পাশাপাশি দেশীয় ষড়যন্ত্রও আছে। এ দেশকে কোনোভাবে যদি অনিরাপদ করা যায়, জঙ্গি আছে, আইএস আছে, এটা যদি স্বীকার করানো যায় তাহলে এখানে হামলা করা যাবে, এই পরিকল্পনা অনেকেরই আছে। আর তাই দেশে সম্প্রতি সংঘটিত হত্যা-হামলার পেছনে আইএস বা জঙ্গি গোষ্ঠীর হাত রয়েছে এমন স্বীকারোক্তি দিতে সরকারের ওপর চাপ আছে। এ ব্যাপারে দেশের জনগণকে সচেতন হওয়ার আহ্বান জানিয়ে তিনি বলেন, আমরা চাই না এ দেশ অস্থির ভূখ- হোক, সিরিয়া, আফগানিস্তান, পাকিস্তানের মতো পরিস্থিতি সৃষ্টি হোক বাংলাদেশে। গতকাল ৮ নভেম্বর রোববার গণভবনে আয়োজিত এক জনাকীর্ণ সংবাদ সম্মেলনে একজন সাংবাদিকের প্রশ্নের জবাবে প্রধানমন্ত্রী এসব কথা বলেন। সূত্র-ইত্তেফাক (পৃ.১,ক.৬), জনকণ্ঠ (পৃ.১,ক.১), সমকাল (পৃ.১,ক.২), ডেইলি স্টার (পৃ.১,ক.৬), ইন্ডিপেনডেন্ট (পৃ.১,ক.১)। ইনকিলাব এ বিষয়ে লিড নিউজ ছেপেছে।
২।
আলোচিত রাজন ও রাকিব হত্যার মামলার রায়ে ছয় জনের ফাঁসি

দেশের আলোচিত দুই শিশু হত্যা মামলার রায়ে ছয় জনকে মৃত্যুদ- দেওয়া হয়েছে। সিলেটে শিশু সামিউল আলম রাজন ও খুলনায় রাকিব হত্যার ঘটনায় পৃথক দুটি মামলার বিচার শেষে সংশ্লিষ্ট আদালত গতকাল ৮ নভেম্বর রোববার এ রায় ঘোষণা করেন। স্বল্পতম সময়ের মধ্যে ঘোষিত এ রায়ে নিহতদের পরিবারের সদস্যরা সন্তোষ প্রকাশ করলেও রায় দ্রুত কার্যকর করার দাবি জানিয়েছেন। পৈশাচিক নির্যাতন করে রাজনকে হত্যার দায়ে সিলেট মহানগর দায়রা জজ আদালতের বিচারক আকবর হোসেন মৃধা মামলার প্রধান আসামি কামরুল ইসলামসহ চারজনের ফাঁসির আদেশ দেন। অন্যদিকে রাকিব হত্যা মামলায় প্রধান আসামি ওমর শরিফসহ দুইজনের মৃত্যুদ-াদেশ দিয়েছেন খুলনা মহানগর দায়রা জজ আদালতের ভারপ্রাপ্ত বিচারক অতিরিক্ত মহানগর দায়রা জজ দিলরুবা সুলতানা। উভয় মামলায় রায়ের বিরুদ্ধে উচ্চ আদালতে আপিল করা হবে বলে জানিয়েছেন আসামিদের আইনজীবীরা। সূত্র-ইত্তেফাক, প্রথম আলো, সংবাদ, জনকণ্ঠ, ডেইলি স্টার, ইন্ডিপেনডেন্ট, ডেইলি সানসহ অধিকাংশ দৈনিক এ বিষয়ে লিড নিউজ ছেপেছে। 
৩।
জলবায়ু তহবিলের অনুদান ঋণ হিসেবে পেতে আপত্তি নেই : অর্থমন্ত্রী

জলবায়ু পরিবর্তনের কারণে সবচেয়ে বেশি পরিবেশগত ঝুঁকির মধ্যে রয়েছে বাংলাদেশ। এ ঝুঁকি মোকাবিলায় সরকার নিজস্ব অর্থায়নে বেশকিছু প্রকল্প হাতে নিয়েছে। গ্রিন ক্লাইমেট ফান্ডের আওতায় অনুদান হিসেবে যে অর্থ পাওয়ার কথা, তা সহজ শর্তে ঋণ হিসেবে পেলেও ভাগ্যের ব্যাপার বলে মন্তব্য করেছেন অর্থমন্ত্রী আবুল মাল আবদুল মুহিত। গতকাল ৮ নভেম্বর রোববার রাজধানীর বঙ্গবন্ধু আন্তর্জাতিক সম্মেলন কেন্দ্রে ‘অ্যাকসেসিং গ্রিন ক্লাইমেট ফান্ড : অপরচ্যুনিটিস, অপশনস এন্ড চ্যালেঞ্জেস ফর প্রাইভেট সেক্টর এন্ড সিভিল সোসাইটি অর্গানাইজেশন’ শীর্ষক কর্মশালার উদ্বোধন অনুষ্ঠানে প্রধান অতিথির বক্তব্যে এসব কথা জানান অর্থমন্ত্রী। সূত্র-ভোরের কাগজ (শেষ পৃ.,ক.৮), জনকণ্ঠ (শেষ পৃ.,ক.৫), যায়যায়দিন (শেষ পৃ.,ক.২), ডেইলি স্টার (শেষ পৃ.,ক.১), ডেইলি সান (শেষ পৃ.,ক.৬)।
৪।
ওষুধ রপ্তানি বাড়বে দাম থাকবে সাশ্রয়ী : বাণিজ্যমন্ত্রী

বাংলাদেশের ওষুধ শিল্প ডব্লিউটিওর ট্রিপস চুক্তি পরিপালনে আরও ১৭ বছরের অব্যাহতি পেয়েছে। এ সুযোগ না পেলে দেশের বাজারে ওষুধের দাম বহুলাংশে বেড়ে যেত। মেয়াদ বাড়ার কারণে মানুষ সাশ্রয়ী মূল্যে ওষুধ কিনতে পারবে। আর এ সুযোগে রপ্তানি বহুগুণ বাড়বে। সরকার অগ্রাধিকার খাত হিসেবে ওষুধ শিল্পের স্বার্থরক্ষায় প্রয়োজনীয় কর্মপরিকল্পনা হাতে নিয়েছে বলে জানিয়েছেন বাণিজ্যমন্ত্রী তোফায়েল আহমেদ। তিনি বলেন, ট্রিপসের মতো রুলস অব অরিজিন শিথিল এবং সার্ভিস ওয়েভার সুবিধাও পাওয়া যাবে। গতকাল ৮ নভেম্বর রোববার সচিবালয়ে ওষুধ পণ্যে পেটেন্ট বা মেধাস্বত্বে ছাড়  পাওয়ার পরিপ্রেক্ষিতে আয়োজিত সংবাদ সম্মেলনে এসব কথা জানান মন্ত্রী। সূত্র-সমকাল (পৃ.১২,ক.৭), জনকণ্ঠ (পৃ.১৮,ক.২)। ডেইলি সান এ বিষয়ে লিড নিউজ ছেপেছে।
৫।
প্রধানমন্ত্রী শেখ হাসিনার নেতৃত্বে দক্ষ বাংলাদেশ প্রতিষ্ঠা হবেই : স্বরাষ্ট্রমন্ত্রী

প্রযুক্তিনির্ভর দক্ষ বাংলাদেশ নির্মিত হলে অর্থনৈতিক মুক্তি ত্বরান্বিত হবে। যারা বাংলাদেশের অগ্রগতির পথ রোধ করতে ষড়যন্ত্র চালাচ্ছে তারা কখনও সফল হবে না। প্রধানমন্ত্রী শেখ হাসিনার সুদৃঢ় নেতৃত্বে আগামীতে দক্ষ বাংলাদেশ প্রতিষ্ঠা হবেই। কারিগরি দক্ষ জনশক্তি নৈতিক দায়বোধ থেকে প্রযুক্তি অন্তর্নিহিত শক্তিকে কাজে লাগিয়ে গণমানুষের জীবনমানে প্রভাব বিস্তার করতে পারলেই প্রযুক্তির অবদানে সকল পশ্চাৎ ধারণার অবসান ঘটবে। গতকাল ৮ নভেম্বর রোববার আইডিইবির ৪৫তম প্রতিষ্ঠা বার্ষিকী ও গণপ্রকৌশল দিবসের র‌্যালিপূর্ব আলোচনা সভায় প্রধান অতিথির বক্তব্যে স্বরাষ্ট্রমন্ত্রী আসাদুজ্জামান খান কামাল একথা বলেন। সূত্র-জনকণ্ঠ (শেষ পৃ.,ক.৮), সমকাল (পৃ.৪,ক.১), নিউজ টুডে (পৃ.২,ক.৪), বাংলাদেশ টুডে (শেষ পৃ.,ক.৫)।
৬।
হযরত শাহজালাল আন্তর্জাতিক বিমানবন্দরে যাতায়াতে টানেল হবে : সড়ক পরিবহণ ও সেতুমন্ত্রী

ঢাকায় হযরত শাহজালাল আন্তর্জাতিক বিমানবন্দর থেকে বিমানবন্দর রেলওয়ে স্টেশন পর্যন্ত ভূগর্ভস্থ টানেল নির্মাণ করা হবে। যানজট নিরসনে এশীয় উন্নয়ন ব্যাংকের (এডিবি) অর্থায়নে এ টানেল নির্মাণ করা হবে। টানেলটি ব্যবহার করে যাত্রীরা সরাসরি বিমানবন্দরের ভেতরে যেতে পারবেন। প্রস্তাবিত টানেল ব্যবহার করে আশকোনা হজক্যাম্প থেকে হাজিরা বিমানবন্দরে যেতে পারবেন। গতকাল ৮ নভেম্বর রোববার গুলিস্তানে নগর ভবনে ঢাকা যানবাহন সমন্বয় কর্তৃপক্ষের (ডিটিসিএ) বোর্ড সভা শেষে সড়ক পরিবহণ ও সেতুমন্ত্রী ওবায়দুল কাদের এসব তথ্য জানান। সূত্র-সমকাল (পৃ.৪,ক.৫), সংবাদ (পৃ.১,ক.৬), ইনকিলাব (পৃ.১,ক.১), ফিনানশিয়াল এক্সপ্রেস (পৃ.১,ক.১), নিউজ টুডে (শেষ পৃ.,ক.৫)।
৭।
রাজনৈতিক কর্মী নয় ক্রিমিনাল ধরা হচ্ছে : স্থানীয় সরকারমন্ত্রী

পৌরসভা নির্বাচনের আগে দেশে স্থিতিশীল ও শান্তিপূর্ণ পরিবেশ বজায়  রাখতে ক্রিমিনালদের ধরপাকড় করা হচ্ছে। কোনো রাজনৈতিক কর্মীকে ধরা হচ্ছে না বলে জানিয়েছেন স্থানীয় সরকার পল্লী উন্নয়ন ও সমবায় মন্ত্রী ইঞ্জিনিয়ার খন্দকার মোশাররফ হোসেন। গতকাল ৮ নভেম্বর রোববার সচিবালয়ে গণমাধ্যম কেন্দ্রে ‘বিএসআরএফ সংলাপ’ অনুষ্ঠানে এ মন্তব্য করেন মন্ত্রী। বাংলাদেশ সেক্রেটারিয়েট রিপোর্টার্স ফোরাম (বিএসআরএফ) এ সংলাপের আয়োজন করে। সূত্র-সংবাদ (শেষ পৃ.,ক.৩), প্রথম আলো (পৃ.১৭,ক.১), ইনকিলাব (পৃ.১,ক.৭), ডেইলি সান (পৃ.৩,ক.১), ডেইলি অবজারভার (পৃ.৩,ক.১)।
৮।
ইউনেস্কোর ক্যাটাগরি ২-তে আন্তর্জাতিক মাতৃভাষা ইনস্টিটিউট

আন্তর্জাতিক মাতৃভাষা ইনস্টিটিউট জাতীয় প্রতিষ্ঠান থেকে জাতিসংঘের ইউনেস্কোর সহযোগী প্রতিষ্ঠানে উন্নীত হলো। ভাষা আন্দোলনের শহিদদের স্মৃতিবিজড়িত এই প্রতিষ্ঠানটি এখন ইউনেস্কোর দ্বিতীয় ক্যাটাগরির ইনস্টিটিউট। এখন থেকে প্রতিষ্ঠানটি বাংলাদেশ সরকারের পাশাপাশি ইউনেস্কোর লোগো ব্যবহার করতে পারবে। শিক্ষা মন্ত্রণালয়ের উপসচিব সুবোধ চন্দ্র ঢালী গতকাল ৮ নভেম্বর রোববার বিষয়টি জানিয়ে বলেছেন, গত ৭ নভেম্বর শনিবার ইউনেস্কোর ৩৮তম সাধারণ অধিবেশনে আন্তর্জাতিক মাতৃভাষা ইনস্টিটিউটকে ক্যাটাগরি-২ ইনস্টিটিউটে উন্নীত করার প্রস্তাব সর্বসম্মতভাবে পাস হয়েছে। সূত্র-সংবাদ (শেষ পৃ.,ক.৫), প্রথম আলো (পৃ.৩,ক.৬), ইত্তেফাক (পৃ.৩,ক.২)।
৯।
জঙ্গি দমনে বাংলাদেশ ও যুক্তরাষ্ট্রের লক্ষ্য অভিন্ন : মার্কিন মুখ্য উপসহকারী মন্ত্রী

সন্ত্রাস ও জঙ্গিবাদ প্রতিরোধে বাংলাদেশ ও মার্কিন যুক্তরাষ্ট্রের লক্ষ্য অভিন্ন। এ বিষয়ে দুই দেশ একযোগে কাজ করবে। এছাড়া দুই দেশের মধ্যে যে অংশীদারিত্ব তৈরি হয়েছে তাতে মার্কিন যুক্তরাষ্ট্র গর্ব বোধ করে। ঢাকায় তিনদিন সফর শেষে এক বিবৃতিতে এসব তথ্য জানিয়েছেন মার্কিন যুক্তরাষ্ট্রের পররাষ্ট্র দফতরের দক্ষিণ ও মধ্য এশিয়া বিষয়ক মুখ্য উপ-সহকারী মন্ত্রী উইলিয়াম ই টড। সূত্র-জনকণ্ঠ (পৃ.১,ক.২), যুগান্তর (শেষ পৃ.,ক.৪), ইন্ডিপেনডেন্ট (শেষ পৃ.,ক.১), বাংলাদেশ টুডে (পৃ.১,ক.২)।
১০।
সংসদ অধিবেশন শুরু, চলবে ২৩ নভেম্বর পর্যন্ত : স্থানীয় সরকার অধ্যাদেশ উত্থাপন

১০ম জাতীয় সংসদের ৮ম অধিবেশন শুরু হয়েছে। চলবে আগামী ২৩ নভেম্বর পর্যন্ত। গতকাল ৮ নভেম্বর রোববার সংসদ কার্যউপদেষ্টা কমিটির সভাপতি স্পিকার ড. শিরীন শারমিন চৌধুরীর সভাপতিত্বে সংসদ ভবনে অনুষ্ঠিত সভায় এ সিদ্ধান্ত গৃহীত হয়। সভায় কমিটির সদস্য এবং সংসদ নেতা ও প্রধানমন্ত্রী শেখ হাসিনা অংশগ্রহণ করেন। সূত্র-ইনকিলাব (পৃ.১,ক.৮), যায়যায়দিন (শেষ পৃ.,ক.৮), জনকণ্ঠ (পৃ.১,ক.১), ডেইলি অবজারভার (শেষ পৃ.,ক.৫)।
সম্পাদকীয়
ক.
প্রথম আলো, সমকাল, যুগান্তর, যায়যায়দিন, ডেইলি স্টার : সিলেটে শিশু শেখ সামিউল আলম রাজন ও খুলনায় শিশু রাকিব হত্যা মামলার রায়ে হত্যাকারীদের ফাঁসির রায় দেওয়া আমাদের বিচারিক আদালতে দ্রুত রায় দানের ইতিহাসে মাইলফলক হয়ে থাকবে বলে উল্লেখ করে অবিলম্বে এ রায় কার্যকর হওয়ার প্রত্যাশা ব্যক্ত;
খ.
ইত্তেফাক : সমবায়ের মাধ্যমে ভবিষ্যৎ প্রজন্মের চাহিদা পূরণ করা সম্ভব বলে এ ব্যাপারে যথাযথ উদ্যোগ নেওয়ার আহ্বান;

গ.
জনকণ্ঠ, সংবাদ : জঙ্গিবাদের বিরুদ্ধে সবার সম্মিলিত প্রতিরোধের সাথে সাথে জঙ্গিবাদ নির্মূলে বিশেষায়িত আইন প্রণয়ন জরুরি বলে মন্তব্য;

ঘ.
সমকাল : পরিবেশের জন্য মারাত্মক ক্ষতিকর পলিথিন ব্যাগের ব্যবহার বন্ধে কঠোর আইন প্রয়োগের পাশাপাশি এর পরিবর্তে পাটের ব্যাগ ও পচনশীল প্লাস্টিকের ব্যাগ ব্যবহারে উৎসাহিত করার আহ্বান;

ঙ.
ইনকিলাব : জনপ্রশাসন মন্ত্রণালয়ের সিনিয়র সহকারী সচিবের স্টিকার লাগানো প্রাইভেট কার থেকে তিনশ বোতল ফেনসিডিল ইলিয়টগঞ্জ হাইওয়ে পুলিশ উদ্ধার করায় উদ্বেগ প্রকাশ করে জাতি বিনাশী এ প্রবণতার সাথে জড়িতদের আইনের আওতায় আনার দাবি;

চ.
ইন্ডিপেনডেন্ট : গাজীপুর জেলার ভূমি অফিসগুলোর দুর্নীতির চিত্র তুলে ধরে ভূমি সংক্রান্ত সব ধরনের ডকুমেন্টস অতিদ্রুত ডিজিটালাইজেশন করার কাজ সম্পন্নের ওপর গুরুত্বারোপ;

ছ.
ডেইলি সান : রাজধানী ঢাকাসহ সব মেট্রোপলিটন সিটিগুলোতে সন্ত্রাসী কর্মকা- প্রতিরোধে নিরাপত্তা ব্যবস্থা আরও জোরদার করার সুপারিশ;

জ.
নিউজ টুডে : মতলব ও চাঁদপুরে আর্সেনিক আক্রান্ত ৫ বছরের শিশুদের নিউমোনিয়া হওয়ার প্রবণতা স্বাভাবিক শিশুদের চেয়ে দ্বিগুণ উল্লেখ করে ভূ-গর্ভস্থ পানি আর্সেনিকমুক্ত করতে যথাযথ ব্যবস্থা গ্রহণের আহ্বান;

ঝ.
নিউ নেশন : অপরিকল্পিত নগরায়ন ও গৃহায়নের জন্য প্রতিবছর ৬৯ হাজার হেক্টর কৃষিজমি হারিয়ে যাওয়ার চিত্র তুলে ধরে পরিকল্পিতভাবে কঠোর তত্ত্বাবধানে ও নজরদারিতে নগরায়ন কার্যক্রম পরিচালনা করার সুপারিশ; 

ঞ.
নিউ এজ : পুলিশ হেফাজতে সংঘটিত সব মৃত্যুর ঘটনার সঠিক তদন্ত করাসহ এ ঘটনায় জড়িতদের বিরুদ্ধে আইনি ব্যবস্থা গ্রহণের আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

ইনকিলাব পত্রিকায় প্রকাশিত কলামে মানবাধিকার ও মূল্যবোধহীন সমাজ-সংস্কৃতিতে বিচারহীনতার যে নেতিবাচক প্রভাব পড়েছে সে কারণেই সমাজের সুকুমার বৃত্তিগুলো ধ্বংস হয়ে যাচ্ছে বলে উল্লেখ করা হয়েছে। 
নিবন্ধ ও ফিচার

যুগান্তর পত্রিকায় প্রকাশিত ‘বিদেশিদের নিরাপত্তা বিনিয়োগের অন্যতম শর্ত’ শিরোনামের নিবন্ধে ড. আর এম দেবনাথ বিদেশি বিনিয়োগের জন্য বিদেশিদের নিরাপত্তা বিধান একটি জরুরি দায়িত্ব বলে অভিমত প্রকাশ করেছেন। 

